
RESUMO:

A educacion é un proceso de socializacion e na familia dase a primeira
e fundamental parte desta, a través da incorporacion espontanea dos valo-
res, as pautas e os sentimentos sociais. Mediante este proceso o menor in-
terioriza os sistemas de roles e as pautas culturais e por imitacion comeza a
situarse socialmente e a exercitar papeis sociais.

A través dunha enquisa dirixida a totalidade do alumnado de 4.° ESO
da Bisbarra de Verin (n= 131) dos catro centros educativos blscase identifi-
car a medida en que o nivel académico das familias é un factor determinante
nas expectativas académicas dos/das seus/suas fillos/as.

Finalmente analizanse conxuntamente os resultados e formulase a im-
portancia de incorporar un proxecto educativo coordinado entre os servizos
sociais comunitarios e os centros educativos dirixido as familias e o alum-
nado co obxectivo de fomentar a educacion e previr posibles situacions de
fracaso escolar e resistencia educativa.

RESUMEN:

La educacion es un proceso de socializacion y en la familia se da la
primera y fundamental parte de esta, a través de la incorporacion esponta-
nea de los valores, las pautas y los sentimientos sociales. Mediante este pro-
ceso el menor interioriza los sistemas de roles y las pautas culturales y por
imitacion comienza situarse socialmente y a ejercitar papeles sociales.

A través de una encuesta dirigida a la totalidad del alumnado de 4°
ESO de la Comarca de Verin (n= 131) de los cuatro centros educativos se
busca identificar la medida en que el nivel académico de las familias es un
factor determinante en las expectativas académicas de sus hijos/as.

Finalmente se analizan conjuntamente los resultados y se formula la
importancia de incorporar un proyecto educativo coordinado entre los Ser-
vicios Sociales comunitarios y los centros educativos dirigido a las familias y
el alumnado con el objetivo de fomentar la educacion y prevenir posibles si-
tuaciones de fracaso escolar y resistencia educativa.

PALABRAS CLAVE:

Familia, educacion, motivacion, reproduccion y alumnado.

ABSTRACT:

Education is a process of socialization in the family and gives the first
and fundamental part of this. Incorporates spontaneously values, patterns
and the social feelings. Through this process the child internalizes the roles
and systems of cultural patterns and by imitation begins stand socially and
to exercise social roles.

Through a survey of the entire student body of 4or so of the Comarca
of Verin (n=131) of the four schools seeks to identify the extent to which the
academic level of the families is a determining factor in the academic ex-
pectations of their children.

Finally, we analyzed the results and jointly formula is the importance
of incorporating an educational project coordinated between the Commu-
nity Social Services and the educational centers geared to families and stu-
dents with the aim to encourage education and prevent possible situations
of school failure and resistance education.

KEYWORDS:

Family, education, motivation, reproduction, and students.

1. INTRODUCION:

Tomando en consideracion a teoria educativa funcionalista, tal e como
sinala Durkheim (1975:44), a educacion "inclue o efecto que exercen as xe-
racions adultas sobre as mais novas e a idea de que o seu obxectivo é susci-
tar nestes uns estados mentais, fisicos e morais conforme o esixen a
sociedade e o medio social en que viviran". Fernandez Enguita (1996:23) si-
nala que "a socioloxia analiza a educacion como unha armazon institucional

e un conxunto de procesos e relacions na sociedade global e dotados eles
mesmos dunha organizacion social interna”. En cambio con respecto a edu-
cacion sinala que designa o conxunto de influencias da natureza ou dos de-
mais homes, que poden exercer sobre a nosa intelixencia ou a nosa vontade.

Bourdieu e Passeron (1970) explican a existencia dunha natureza es-
tratificada da cultura e do cofnecemento dada pola pertenza de clase. Fan re-
ferencia a dous conceptos claves na educacion: o capital social e o capital
cultural. Con respecto ao capital cultural sinalan que son os bens de cada in-
dividuo recibidos como dotacion ou herdanza da familia ou de accions peda-
goxicas precedentes ao ingreso a escola. Estes podense presentar, segundo
sinala Bourdieu (1985), en tres estados: (i) incorporados, (ii) obxectivizados
e (iii) instititucionalizados. Permitelles aos seus titulares compararse e in-
tercambiarse e establecer taxas de convertibilidade entre capital cultural e
capital econémico, garantindo o valor monetario dun determinado capital
escolar no mercado de traballo.

O capital social Bourdieu (1985) e Bourdieu e Passeron (1970) identifi-
cano como o conxunto de recursos actuais ou potenciais vinculados a unha
rede duradeira de relacions mais ou menos institucionalizadas. No que a fa-
milia é o principal transmisor a través do acompaiamento dos fillos durante
todo o proceso formativo, é dicir mediante a herdanza. Polo que se identi-
fica como un recurso que se pode mobilizar a favor de certos propdsitos en
relacion co desenvolvemento econémico (Coleman, 1988).

Bourdieu e Passeron (1970) sinalan que a escola é a institucion onde os
bens (capital cultural e social) que estan en xogo son simbdlicos, os cales se
se encontran desigualmente distribuidos, converten a escola nun mecanismo
activo de reproducion da desigualdade social. Neste sentido cabe indicar a
relacion causa-efecto existente nesta interaccion: (i) con respecto a “causa”
isto débese a que reforza o habitus, é dicir o sistema de crenzas interiorizado
como dominante/dominado que devén da familia, (ii) mentres que con res-
pecto ao “efecto” este feito produce o sentido da socializacion como ins-
trumental que ao ser interiorizada polo individuo xera unha identidade que
se reproduce.

E importante iniciar este punto sinalando que non existe un (nico mo-
delo de familia, se non que se poden distinguir varios tipos de familia. Polo
que cada familia ten uns obxectivos para conseguir, os cales se poden alcan-
zar de formas moi diversas (Rodriguez Otero e Casado, 2014; Rodriguez
Otero, 2014).

A educacion é un proceso de socializacion e na familia dase a primeira
e fundamental parte desta, debido ao tempo que pasa un neno nos seus ini-
cios na familia, que é onde se afirman os alicerces da sGa personalidade, sen
condicionantes externos. Incorpora espontaneamente os valores, as pautas e
os sentimentos sociais. Mediante este proceso o menor interioriza os sistemas
de roles e as pautas culturais e por imitacion comeza a situarse socialmente

e a exercitar papeis sociais (Bossard e Boll, 1949). En canto a funcién edu-
cativa da familia, segundo indica Sanchez de Horcajo (1991:424), cabe des-
tacar que a familia € "o principal axente ou factor da educacion, tanto pola
duracion coma pola fixacion da stia accion”. Pode educar polo seu influxo ou
polo seu rexeitamento e a slUa influencia na sociedade é profunda e dura-
deira.

Acompanados a certos ritos, Bossard e Boll (1949) explican que, exis-
ten valores e pautas interiorizados pola familia que se intentan inculcar as
novas xeracions. E dicir, as familias intentan impofier un modelo para seguir
que considera como idoneo ou ideal para alcanzar e mediante a herdanza
que lle ofrecen aos seus fillos, intentan que se reproduza, xa que son proce-
sos socioloxicos interiorizados por estas.

2. CONTEXTUALIZACION:

Abisbarra de Verin ou Monterrei esta formada polos municipios de Cas-
trelo do Val, Cualedro, Laza, Monterrei, Oimbra, Rios, Verin e Vilardevos. Os
cales (agas Rios) forman a mancomunidade de municipios da bisbarra. Abran-
gue un total de 82 parroquias e esta situada na zona mais meridional de Ga-
licia e limitando con Portugal pola stua banda sur (Rodriguez Otero, 2012;
Rodriguez Otero, 2013).

Esta bisbarra é a quinta de Galicia meridional e caracterizase por po-
suir unha densidade poboacional que oscila entre os 151 e os 300 habitantes
por quilometro cadrado. A piramide poboacional caracterizase por ser forte-
mente avellentada, e a poboacion de mais de 65 anos é mais do dobre que a
de 20 anos (Ledo, 2005). A poboacion maior supon un 40 % da poboacion total
en case todos os concellos coa excepcion de Oimbra e ainda mais de Verin (20
%). En canto a evolucion do movemento natural, esta bisbarra caracterizase
por ter un maior indice de defuncions que de nacementos. E por iso que o
crecemento vexetativo é negativo para o conxunto deste espazo (Rodriguez
Otero, 2012; Rodriguez Otero, 2014).

A bisbarra ten 3.204 habitantes de cero a dezaoito anos e 1.752 entre
dezanove e vinte e cinco anos. Segundo os tramos de idade e en relacion coa
poboacion total obsérvase que 0 2,12 % tefien entre cero e dous anos, o 2,35
% entre tres e cinco anos, 0 5,08 % entre seis e once anos, 0 6,60 % entre doce
e quince anos e 0 2,62 % entre dezaseis e dezaoito anos (IGE, 2011; INE,
2011).

Conta con 18 centros educativos, dos cales 4 son de réxime privado e
14 publicos. Segundo o tipo de formacion que imparten, podese observar
que: (i) a maior oferta existente é vinculada a estudos de educacion infantil
e educacion primaria, (ii) existen 6 centros que ofrecen educacion basica
obrigatoria para alumnos con necesidades educativas especificas, (iii) na edu-
cacion secundaria obrigatoria a oferta redicese 4 metade (de 8 centros de
educacion primaria a 4 en secundaria), (iv) no bacharelato redlcese tamén

a metade (de 4 en secundaria a 2 en bacharelato), (v) existen centros onde
se imparten estudos de formacién profesional, ensinanzas de cualificacion
profesional inicial, idiomas, conservatorio de mUsica e educacion para per-
soas adultas.

Con relacion a cantidade de centros e a sGa titularidade, observamos
que existe un maior nimero de centros publicos que privados. A este res-
pecto cabe indicar que: (i) no rural non existen centros privados, xa que se
concentran na vila de Verin, (ii) existe un so6 centro de educacion infantil-
educacion primaria e outro de educacion basica obrigatoria para alumnos
con necesidades educativas especificas, (iii) aumenta a cantidade en ESO ao
dobre, (iv) non existe ningln centro privado que imparta bacharelato, ciclos
formativos de grao superior, ensinanzas de cualificacion profesional inicial,
idiomas, conservatorio de mUsica nin educacion para persoas adultas, (v) tan
sO existe un centro onde se imparten ciclos formativos de forma publica (so-
amente un é de grao superior) e outro de forma privada (Rodriguez Otero e
Casado, 2014a; Rodriguez Otero e Casado, 2014b).

3. OBXECTIVOS:

0 obxectivo desta investigacion é identificar a medida en que o nivel
académico das familias é un factor determinante nas expectativas académi-
cas dos/das seus/suas fillos/as.

Asi mesmo establécense como obxectivos especificos: (i) determinar as
caracteristicas sociais do alumnado, (ii) identificar o nivel formativo dos pro-
xenitores dos/das estudantes, (iii) analizar o nimero de repetidores, (iv)
identificar o alumnado que desexa continuar estudando tras finalizar a ESO
e as sUas motivacions, (v) analizar as preferencias educativas dos estudantes,
(vin) analizar o interese que mostra o alumnado con respecto a sta forma-
cion, (vii) identificar a importancia que consideran os/as estudantes que
posUe a educacion e unha maior cualificacion superior a secundaria, (viii)
identificar o nivel de motivacion educativa que posUe o alumnado e (ix) de-
terminar se a variable relativa ao xénero e ambito xeografico son determi-
nantes nas expectativas académicas dos/das estudantes.

4. DESCRICION METODOLOXICA:
4.1. Mostra:

A mostra total deste estudo foi de (n=131) alumnos dos catro centros
educativos onde se imparten ensinanzas de secundaria da bisbarra de Verin.
O cal representa o 100 % do alumnado comarcal de 4.° ESO. En referencia aos
centros analizados foron: 24 alumnos/as do IES Castro de Baronceli, 54 do IES
XesUs Taboada Chivite, 38 do Colexio M.? Inmaculada e 15 do colexio Merce-
darios de Verin.

4.2. Instrumentos de recollida de datos:

A metodoloxia levada a cabo foi de tipo cuantitativo e cualitativo.
Como instrumentos de recollida de datos utilizouse: por un lado un cuestio-
nario con cuestions abertas e pechadas de elaboracion propia e unha escala
de valoracion en formato en formato Likert de 1 (moi en desacordo) a 5 (moi
en acordo) de elaboracion propia.

As cuestions formuladas en ambos os instrumentos tifian como obxecto
identificar: (i) as caracteristicas sociais da mostra (idade, sexo, municipio
de procedencia e ambito), (ii) a composicion da unidade familiar e nivel for-
mativo de cada membro, (iii) o nimero de alumnos/as repetidores/as, (iv) o
numero de alumnado que desexa abandonar os estudos tras finalizar a ESO,
(v) os estudos desexados pola mostra e o nivel académico e rama educativa
necesaria para poder alcanzalos, (vi) os motivos polos que desexan estudar
a eleccion seleccionada, (vii) o nUmero de anos que consideran que conti-
nuaran estudando, (viii) os motivos que posuen para continuar estudando,
(ix) o interese que posUen en continuar estudando e formandose, (x) os mo-
tivos polos que estudan a ESO, (xi) o grao en que lles gustaria seguir estu-
dando, (xii) a importancia que consideran que ten a educacion, (xiii) o grao
en que consideran que é Util posuir unha cualificacion superior a secundaria
e (xiv) o grao de motivacion que consideran que posUen en relacion cos es-
tudos.

4.3. Procedemento e codificacion de resultados:

Para a aplicacion dos instrumentos sinalados procedeuse a toma de
contacto coa direccion dos catro centros indicados durante o mes de outu-
bro de 2013. Tras a aceptacion e tramitacion dos permisos pertinentes pro-
cedeuse a realizacion da enquisa durante os meses de novembro e decembro
do mesmo ano. Unha vez obtidas todas as enquisas utilizouse un programa es-
tatistico (SPSS) para analizar os resultados.

5. RESULTADOS:

Con respecto as caracteristicas sociais da mostra identificase en pri-
meiro termo unha distribucion en canto ao xénero no alumnado similar, li-
xeiramente superior en mulleres, xa que existe un 11,47 % mais con respecto
ao alumnado masculino. En relacion coa sGa procedencia obsérvase que o
alumnado se caracteriza por ser predominantemente de areas rururbanas e
en concreto de Verin (ver taboa 1). Con respecto a idade dos/das enquisa-
dos/as obsérvase que a maior parte posue unha idade comprendida entre os
15 e 16 anos (ver grafico 1). Por outra banda, como se pode observar no gra-
fico 2, evidénciase que o nimero de alumnos repetidores na bisbarra é de 48
(o que supon un 36,64 % do total da mostra), dos cales 26 son homes (grupo
cun indice de repetidores do 44,82 %) e 22 mulleres (cuxo indice é do 30,13
%).

©

En relacion coa composicion das familias ou unidades de convivencia
dos/das enquisados/as obsérvase que: (i) o tipo de familia medio comarcal
caracterizase por estar formada polo pai, a nai e dous fillos, (ii) mais do 90
% convive co pai e a nai, (iii) 0 2,29 % son familias monoparentais, (iv) o
5,35 % da mostra non conviven nin co pai nin coa nai, (v) o0 67 % ten un/unha
irman/a, o 10,68 % dous, o 3,81 % tres e 0 0,76 % catro, (vi) o 3,05 % vive
cun/cunha avo/a, (vii) 0 9,16% convive tamén cun/cunha tio/a e (viii) o
1,52% cun/cunha curman/a.

Os resultados tamén evidencian que o perfil formativo medio das fa-
milias se caracteriza por ser dun nivel de estudos medio xeneralizado, na
slla maior parte situado en periodos comprendidos entre a secundaria e o
bacharelato (ver taboa 2 e grafico 3). Non obstante apréciase un maior nivel
cualificativo nas familias de areas rururbanas que rurais, onde o indice de
pais ou nais con estudos universitarios € moi baixo (arredor do 1 % fronte ao
18 % de rururbanas), esta media modérase en relacion con estudos de for-
macion profesional. En canto aos proxenitores, obsérvase que as nais posuen
unha lixeira mellor cualificacion que os pais e que en municipios rurais e ru-
rurbanos a porcentaxe de nivel formativo con relacion a F.P. é similar e li-
xeiramente superior en mulleres en canto a estudos universitarios. Non
obstante nos/nas irmans/as non presentan diferenzas en canto as distintas
areas analizadas. Polo que se pode afirmar que as xeracions mais novas estan
a nivel xeral mellor cualificadas, feito que pode ser consecuencia das politi-
cas educativas actuais.

Tomando en consideracion as expectativas educativas da mostra ob-
sérvase que: (i) 121 alumnos/as (92,37 %) desexan continuar estudando o
proximo curso fronte a 10 (7,63 %) que desexan incorporarse ao mercado la-
boral, (ii) o alumnado caracterizase por un interese xeral de continuar a sGa
formacion por un periodo medio de entre dous e seis anos, (iii) o perfil do
alumnado caracterizase por orientarse a estudos medios profesionalizantes
(21,62 %) e universitarios (45,80 %). Por outra banda en canto a preferencia
que denota o alumnado, atendendo as distintas areas de conecemento, como
se observa no grafico 4, as opcions mais sinaladas son: as relacionadas co
cientifico-tecnoloxico, ciencias da salude e deportes en mais do 19 % en cada
opcion, seguido de letras-humanidades (16,03 %), ciencias sociais (12,97 %)
e artes/musica (7,63 %). Non obstante destaca que existe un grupo que po-
demos denominar de indecisos que resulta identificativo, xa que se enmarca
nun 5,34 % do total.

Continuando coas expectativas educativas do alumnado, os resultados
indican que tres cuartas partes sinalan que ten moito interese en seguir es-
tudando e formandose fronte ao 3 % que indica que ten poucas ou ningunha.
Neste sentido obsérvase que o principal motivo polo que o alumnado realiza
a ESO é para continuar estudando, xa que representa case o 68 % da mostra,
fronte ao 26 % que indica como motivo o requisito que supon este nivel de
ensino para poder incorporarse ao mercado laboral. Tamén se denota que a
maior parte do alumnado considera que é importante ter maior cualificacion

gue o ensino secundario, xa que nunha escala de valoracion do 1 ao 5 outor-
gan un valor de 4,55. Valoracién compartida tanto por homes como por mu-
lleres, asi como por cada un dos distintos municipios enquisados, polo que
non se observan diferenzas significativas en canto as poboaciéns rurais e ru-
rurbanas.

En xeral apréciase que o alumnado considera que lle gustaria bastante
seguir estudando, ainda que nestes items se diferencian dlas tendencias:
unha que outorga maior valor a continuacion formativa (mulleres e alumnos
do rural) e outra que ainda que recofece a stia importancia, lle da menor ou
relativa valoracion (homes e rururbano). Asi mesmo, obsérvase que a impor-
tancia que ten a educacion para o alumnado é bastante. Apreciacion com-
partida por alumnado de ambos os sexos e ambitos, coa excepcion daqueles
procedentes de Cualedro, Castrelo do Val e Trasmiras, os cales valoran nun
grao superior a dita importancia.

Finalmente identificase que a motivacion do alumnado é media, xa
que nunha escala valorativa do 1 ao 5 sitlan o seu nivel motivacional en 3,62
puntos. Esta valoracion é nas mulleres de 3,83 puntos mentres que nos homes
de 3,36 e en referencias a procedencia do alumnado de 3,87 puntos nos de
areas rurais e de 3,48 nos de areas rururbanas. E dicir superior en mulleres
e no ambito rural (ver grafico 5).

6. ANALISE:

Analizando o conxunto de variables que forman o presente estudo e to-
mando en consideracion o nivel formativo dos proxenitores (nais, pais e/ou
titores) dos enquisados, procedeuse a determinar o niUmero de correlacions
bilaterais de Pearson existentes a nivel significativo de 0,05 e 0,01.

Deste xeito atendendo ao nivel formativo dos pais do alumnado ob-
servouse que:

- Se produce unha Unica correlacion bilateral a nivel significativo 0.05
de forma inversamente proporcional coa rama de estudos que de-
sexan cursar (-0.208). Non obstante, de forma directamente pro-
porcional prodicense 6 con respecto a: (i) o tipo de estudo que
queren realizar os/as seus/suas fillos/as (+0.200), (ii) o nUmero de
anos que consideran que continuaran estudando (+0.183), (iii) os
motivos polos que desexan continuar estudando (+0.194), (iv) o nivel
formativo dos/das irmans/as (+0.195), (v) a importancia que consi-
deran que ten a educacion (+0.179) e (vi) o grao en que lles gusta-
ria seguir estudando (+0.221).

- Asi mesmo obsérvase que se producen correlacions bilaterais a nivel
significativo 0.01 de forma inversamente proporcional con se son re-
petidores (-228) e directamente proporcional co nivel formativo: (i)
das nais (+0.373), (ii) dos/das avds/avoas (+0.253), (iii) dos/das
tios/as (+0.309) e (iv) dos curmans/as (+0.324).

02



Nivel formativo familiar e expectativas académicas do alumnado.

Este conxunto de correlacions evidencia que cando os pais posten unha
maior formacion os/as seus/suas fillos/as: (a) son en menor medida repeti-
dores, (b) desexan continuar estudando o proximo curso fronte a opcion de
iniciar a traballar, (c) oriéntanse a estudos dun maior nivel cualificativo, (d)
desexan estudar un maior nimero de anos, (e) sinalan que os motivos que
tefen para continuar estudando se debe a motivacions relativas aos gustos
ou cuestions laborais fronte a presions familiares, sociais e/ou educativas ou
para aumentar a sta formacion, (f) oriéntanse en maior medida a estudos
universitarios de tipo cientifico tecnoldxico, biosanitario ou de ciencias so-
ciais fronte a ciclos formativos ou estudos universitarios de letras, humani-
dades ou artes, (g) mostran un maior interese en continuar a sGa formacion,
(h) outorgan unha maior importancia & educacion e (i) denotan unha maior
motivacion académica.

Por outra banda atendendo ao nivel formativo das nais do alumnado
obsérvase que:

- Se producen correlacions bilaterais a nivel significativo 0.05 de di-
rectamente proporcional con: (i) se desexan continuar estudando o
proximo curso (+0.202), (ii) o tipo de estudo que desexan realizar
(+0.209), (iii) o nimero de anos que consideran que seguiran estu-
dando (+0.179), (iv) os motivos polos que desexan continuar estu-
dando (+0.176) e (v) o grao en que lles gustaria continuar estudando
(+0.176). Non obstante, de forma inversamente proporcional non se
produce ningunha correlacion.

- Asi mesmo obsérvase que se producen correlacions bilaterais a nivel
significativo 0.01 de forma inversamente proporcional con se son re-
petidores (-255) e directamente proporcional co6 nivel formativo: (i)
dos pais (+0.373), (ii) dos irmans/as (+0.243), (iii) dos/das
avos/avoas (+0.347), (iv) dos tios/as (+0.303) e (v) dos curmans/as
(+0.298).

Por tanto obsérvase que cando as nais posien unha maior formacion os
seus fillos/as: (a) son en menor medida repetidores, (b) desexan continuar
estudando o proximo curso fronte a opcion de iniciar a traballar, (c) orién-
tanse a estudos dun maior nivel cualificativo, (d) desexan estudar un maior
numero de anos, (e) sinalan que os motivos que tefen para continuar estu-
dando se debe a motivacions relativas aos gustos ou aumentar a sta forma-
cion fronte a presions familiares, sociais e/ou educativas ou motivos laborais,
(f) oriéntanse en maior medida a estudos universitarios de tipo cientifico
tecnolodxico, biosanitario ou de ciencias sociais fronte a ciclos formativos ou
estudos universitarios de letras, humanidades ou artes, (g) mostran un maior
interese en continuar a sGa formacion, (h) outérganlle unha maior impor-
tancia a educacion e (i) denotan unha maior motivacion.

7. CONCLUSION:

A través desta investigacion constatase que o nivel académico das fa-
milias € un factor determinante nas expectativas académicas dos/das
seus/suas fillos/as. Obsérvase que o nivel formativo de pais e nais é un fac-
tor clave: (i) no éxito escolar, (ii) as preferencias educativas, (iii) o desexo
en continuar a formacion e o nimero de anos, (iv) o nivel e rama educativa
desexadas, (V) a importancia outorgada a educacion, (vi) o interese na for-
macion e (vii) o nivel de motivacion nos/as estudantes.

Asi mesmo obsérvase que as variables relativas ao xénero e o ambito
xeografico son determinantes nas expectativas académicas do alumnado. Xa
que se constata un maior nivel no alumnado feminino e de procedencia rural
que no masculino e de areas rururbanas.

Por todo o exposto considérase necesaria a realizacion dende os Ser-
vizos Sociais comunitarios e de forma coordinada cos centros educativos de
programas especificos destinados a: (i) fomentar a importancia da educacion
nas familias, (ii) concienciar a poboacion sobre a repercusion que se produce
na vision que tenan os proxenitores nos/nas seus/suas fillos/as, (iii) realizar
medidas de prevencion naquelas areas onde se percibe un peor nivel forma-
tivo poboacional e (iv) procurar as vias que faciliten una intervencion con-
xunta coas familias nas que se percibe un baixo nivel participativo na vida
académica dos/das fillos/as, resistencia educativa ou fracaso escolar.

Grafico 1: Idade do alumnado enquisado. Fonte: elaboracion propia.

Grafico 2: Alumnado repetidor. Fonte: elaboracion propia.

Grafico 3: Nivel formativo dos proxenitores do alumnado segundo ambito.
Fonte: elaboracion propia.

Grafico 4: Areas educativas desexadas polo alumnado segundo sexo.
Fonte: elaboracion propia.

Grafico 5: Nivel de motivacion do alumnado segundo sexo e ambito.
Fonte: elaboracion propia

TABOAS:
Municipio Total| % |Homes| % |Mulleres| %
Castrelo do Val 1 0.76 0 0 1 1.36
Cualedro 2 1.52 0 0 2 2.43
Laza 1 0.76 0 0 1 1.36
Monterrei 10 | 7.63 1 1.72 9 12.32
Oimbra 6 | 4.58 3 5.17 3 4.10
Rios 9 | 6.87 3 5.17 6 8.21
Trasmiras 1 0.76 1 1.72 0 0
Verin 91 |69.50| 44 |75.88 47 64.45
Vilardevés 8 | 6.10 4 6.89 4 5.47
Xinzo 2 1.52 2 3.45 0 0
Total 131 | 100 58 [44.28 73 55.72

Taboa 1: Sexo e municipio ao que pertence o alumnado enquisado.
Fonte: elaboracion propia.

Estudos Estudos
Familiar | primarios/ | secundarios/ B;SEFSSGO/ FP uni'\E/ZtrL;?tgfios
EXB BUP
Pai/Titor 23.14 27.47 20.66 14.87 11.57
Nai/Titora 22.58 20.96 25.02 16.93 14.51
Irman/a 1 30.36 21.34 11.23 11.23 25.84
Irman/a 2 28.57 35.73 14.28 7.14 14.28
Irman/a 3 60 0 20 0 20
Irman/a 4 0 0 100 0 0
Avdla 50 25 0 0 25
Tiola 0 8.33 8.33 16.66 66.68
Curman/a 0 0 0 100 0

Taboa 2: Nivel formativo familias do alumnado enquisado.
Fonte: elaboracion propia.





